
Սույն թվականի հունվարի 10— 21 օրերին, 
Բրիտանական Եկեղեցիների Խորհրդի հրա
վերով, Սեծ Բրիտանիա այցելեց Սովետա
կան Միությունում գործող  քրիստոնեական 
Եկեղեցիների ներկայացուցիչներից բաղկա
ցա ծ էկումենիկ մի պատվիրակություն' գլխա
վորությամբ Կիևի և Գալիցիայի միտրոպո
լիտ Ֆիլարետի: Պատգամավորության կազ
մում էին Ո-ոա Պրավոսլավ Եկեղեցու, <ա - 
յաստւսնյայց Առաքելական Եկեղեցու, Վրաց 
Օրթոդոքս Եկեղեցու, Լատվիայի լութերա- 
նան, կաթոլիկ, մկրտչական Եկեղեցիների Ա 
էստոնիայի լութերական Եկեղեցու ներկայա
ցուցիչներ' թվով տասնմեկ հոգի:

Լոնդոնի Հիտ րո օդանավակայանում պ ա տ 
վիրակությանը դիմավորեցին ե  ողջունեցին 
Բրիտանական Եկեղեցիների Խորհրդի ն ա 
խագահ, Ք ենթրբերիի Արքեպիսկոպոսի ներ
կայացուցիչ, Վիլզդընի եպիսկոպոս Հի վ եթ  
Թոմսոնը, Բրիտանական Եկեղեցիների Խոր- 
հըրդի գլխավոր քարտուղար դոկտ. Ֆիլիպ 
Մորգանը, կանոնիկոս Պոլ Օսթերւպխը և 
քրիստոնեական տարբեր Եկեղեցիներ ներ
կայացնող պաշտոնական այլ անձինք:

Իր այցելության ընթացքում պատվիրա
կությունն ընդունվեց Ք ենթրբերիի Արքեպիս
կոպոս Ո-ոբերտ Ռընսիի կողմից թե' Քենթըր- 
բերիում և թե' Լամբեթի պալատում: Պատվի
րակությունն ընդունվեց նա և ՜նիկիական ա- 
կումբում (Լ ո ն դ ո ն ) , որտեղ Եվրոպական Ե

կեղեցիների Կոնֆերանսի նախագահներից 
Օքսֆորդի եպիսկոպոս դոկտ. Պատրիկ Ռոդ- 
ժերը, հանուն Քենթրբերիի Արքեպիսկոպոսի, 
ողշունեց և բարի գալուստ մաղթեց պատվի
րակության անդամներին:

Հունվարի 12-ին Ադդինկտոնի պալատում 
տեղի ունեցավ խորհրդակցական հանդիպում 
Սովետական Միությունում գործող Եկեղեցի
ների պատվիրակության և Բրիտանական 
Եկեղեցիների Խորհրդի անդամների միշԱ:, 
Այս առթիվ ճառով հանդես եկան ավագերեց 
< .  Սորոխինը Ա Սոլղբերիի եպիսկոպոս Ձոն 
Բեկըրը: Երկու հռետորներն էլ շեշտհցին
կայուն խաղաղության հաստատման անհրա
ժեշտությունը քա ղա քա կա ն ներկա լարված 
դրության պայմաններում: Խորհրդակցության 
ընթացքում ընդգծվեց Արևելքի և Արևմուտքի 
պետությունների միշև փոխադարձ հասկա
ցողության հաստատման կարևորությունը: 
Մասնավորապես շեշտվեց, որ անհրաժեշտ է 
էկումենիկ ոգին է՛լ ավելի տարածել և ար
մատավորել բոլոր քրիստոնյաների մեջ, որ
պեսզի քրիստոնեական Եկեղեցիները կարո
ղանան միասնաբար իրենց կարևոր նպաստը 
բերել կողմերի միջև մերձեցում և փոխա
դարձ սեր ու հ ա րգա նք հաստատելու գոր
ծին: Վերոհիշյալ հարցերի շուրջ խորհրդակ
ցության բոլոր մասնակիցներն էլ ելույթներ 
ունեցան՝ հիմնվելով իրենց անձնական փոր
ձառության վրա;

Վերջում խորհրդակցությունն իր աշխա
տանքի արդյունքներն ամփոփեց չորս կետե
րի մեջ' իբրև առաջարկություն ներկայացնե
լու համար բոլոր պետություններին:

1. Փոխադարձաբար սահմանւաիակել մե
ղադրական հայտարարությունները:

2. Հրաժարվել առճակատման քաղա քա 
կանությունից, լինի ռազմական, տնտե
սական թե քաղաքական, և առաջնորդ
վելով բոլոր տեսակի հարցերը միայն 
խաղաղ միջոցներով լուծելու նշանա
բանով' որդեգրել այնպիսի մի քաղա
քականություն, որը մեղմացներ միջազ
գային լարվածությունը և ստեղծեր ան
կեղծ համագործակցություն մշակութա
յին, գիտական, տեխնոլոգիական և տըն- 
տեսակւսն բնագավառներում:

3. Համաձայնվել անհապաղ հրաժարվելու 
գոյություն ունեցող միջուկային զինա
մթերքի կարևոր մասից' իբրև նախա
քայլ միջուկային զենքերի հետագա ամ
բողջական զինաթափման:

4. Ռազմական նպատակների համար օգ
տագործվող ռեսուրսներն ու ամբողջ 
տեխնոլոգիան ուղղել ազգային կարևոր 
ծրագրերի իրագործման նպատակին:

Պատվիրակության անդամները Լոնդոնում 
օգտակար հանդիպումներ ու զրույցներ ունե
ցան անգլիկան, մեթոդական, վերակազմյալ, 
մկրտչական, լութերական և քուեյքրզների 
եկեղեցական կենտրոններում, ինչպես նաև 
Շոտլանդիայի, Իռլանդիայի և Գալիայի Ե- 
կեղեցիների ներկայացուցիչների հետ' հիշ
յալ վայրերը իրենց այցելության ընթացքում:

Անգլիայի Երեսփոխանների խորհրդի նա 
խագահ Ջորջ Թոմասը պառլամենտի շենքում 
հատուկ հյուրասիրությամբ պատվեց պատ-

ւլիրակության անդամներին: Անգլիայում Սո
վետական Միության դեսպան Վիկտոր Պո- 
պովի անունից, ի պատիվ պատվիրակության, 
պաշտոնական մի ընւյունելություն կազմա
կերպվեց նաև Լոնդոնի սա ստ ա կա ն դեսպա
նատանը, որտեղ հավաքվել էին շուրջ երկու 
հարյուր հրավիրյալներ:

Անգլիայում գտնվելու օրերին պատվիրա
կության անդամները հնարավորություն ու
նեցան այցելելու նաև Բելֆաստ և Հարավա
յին Լոնդոնի Բրիքստոն թաղամասը, որտեղ 
գոյություն ունեցող քա ղաքական անհան
դարտ վիճակը և ցեղային խտրականությունը 
ւյ.եռևս շարունակում են մարդկային զոհեր 
խլել:

Այցելության վերջին օրը, Բրիտանական 
Եկեղեցիների Խորհրդի կենտրոնում, խոր- 
հըրդի փոխնախագահ Դ-եվիդ Տեմպլը պատ- 
ւ|իրակության պատվին տվեց պաշտոնական 
ճաշկերույթ: Երեկոյան Լոնդոնի Աթենե ա- 
կումբում խորհրդակցության նախապատրաս
տական կոմիտեի նախագահ Սըր Զոն  Լո- 
րենսը ընթրիքով պատւ[եց պատվիրակության 
ւսնդաւէներին:

Մեկնումի օրը Լոնդոնի օդանավակայանի 
iliuinnmnuf տեղի ունեցավ էկումենիկ hiuilui- 
տեղ աղոթք, որի ընթացքում Կենսինգտոնի 
եպիսկոպոս Մարկ Սենթըրը թարգմանը 
հանդիսանալով Բրիտանական Եկեղեցիների 
Խորհրդի նախագահ դոկտ. Ռոբերտ Ռընսիի 
եղբայրական զգա ցմունքների' քույր Եկեղե
ցիների ներկայացուցիչներին մաղթեց բարի 
ճանապարհ և ւխրստին հանդիպում' քրիստո
նեական նույն ազնիվ նպատակներով:

